
				இப்பக்கம் மெய்ப்பு பார்க்கப்படவில்லை
வி| து. சுந்தர வடி வேலு 343

துருக்கியின் மறுமலர்ச்சிக்குக் காரணமான, கமால்பாட்சா பற்றி ஒரு நூல் எழுத எண்ணினேன். அந்த நூலை நான் இனிமேல் தான் எழுத வேண்டும்.

பல மொழி கற்பீர்

1951 இல் பாரிசுக்குச் சென்றபோதும், பின்னர் ஐந்து முறை அங்குச் சென்ற போதும், என்னுள் ஒர் ஏக்கம் ஊற்றெடுத்தபடியே இருந்தது.

கல்லூரி மாணவனாக இருந்தபோது, பிரெஞ்சுமொழி கற்க வாய்ப்பு இருந்தது. அதைப் பயன்படுத்திக் கொண்டிருந்தால் என்னுடைய பாரிசுப் பயணங்கள் நம் மக்களுக்குப் பயன்படுவனவாகவும் அமைந்திருக்குமே!

பிரெஞ்சு மொழியைக் கற்கத் தவறியதால், அரிய வாய்ப்புகள் விளையாத பயிர்கள் ஆயினவே. இத்தகைய ஏக்கம் எனக்கு வந்தது உண்டு.

இளைஞர்களே! நீங்களும் நான் செய்த தவற்றைச் செய்யாதீர்கள். இளமைப் பருவத்தில் எத்தனை மொழிகளைக் கற்க முடியுமோ அத்தனையும் கற்றுக்கொள்ளுங்கள்; பல்துறை அறிவை வளர்த்துக் கொள்ளுங்கள்.

எப்போதோ ஒரு நாள் அவற்றில் ஒன்று உங்களுக்குக் கைகொடுக்கும்.

சுவிட்சர்லாந்தைக் கண்டோம்

பாரிசில் கருத்தரங்கு முடிந்த பிறகு, அங்கிருந்து இருப்புப் பாதை வழியாகச் சுவிட்சர்லாந்திற்கு, நானும் என் மனைவியும் சென்றோம்.

முதலில், வடக்கிலுள்ள சூரிச் நகரை அடைந்தோம். அங்கே எங்களுக்கு ஏற்பாடு செய்யப்பட்டிருந்த ஒட்டலைத் தேடிச் சென்றோம்.

மூன்று நாள்கள் தங்கினோம். இயற்கையின் குளுமையும் பசுமையும் எங்களுக்கு மகிழ்வு ஊட்டின.

என் மனைவியின் புடவையைக் கண்டு வியந்து நின்றோர் பலராவார்.

சில பெண்கள் அவரை அணுகி, புடவையைத் தொட்டுத் தொட்டுப் பார்த்து மகிழ்ந்தார்கள்.











[image: ]

[image: ]

"https://ta.wikisource.org/w/index.php?title=பக்கம்:நினைவு_அலைகள்-2.pdf/359&oldid=623282" இலிருந்து மீள்விக்கப்பட்டது


				
			

			
			

		
		
		  
  	
  		 
 
  		
  				Last edited on 26 பெப்பிரவரி 2018, at 21:31
  		
  		 
 
  	

  
	
			
			
	    Languages

	    
	        

	        

	        This page is not available in other languages.

	    
	
	[image: விக்கிமூலம்]



				 இப்பக்கம் கடைசியாக 26 பெப்பிரவரி 2018, 21:31 மணிக்குத் தொகுக்கப்பட்டது.
	வேறுவகையாகக் குறிப்பிடப்பட்டிருந்தாலன்றி இவ்வுள்ளடக்கம் CC BY-SA 4.0 இல் கீழ் கிடைக்கும்.



				அந்தரங்கக் கொள்கை
	விக்கிமூலம் ஐப் பற்றி
	பொறுப்புத் துறப்புகள்
	Code of Conduct
	ஆக்குநர்கள்
	புள்ளிவிவரங்கள்
	நினைவிக் கூற்று
	பயன்பாட்டு விதிகள்
	கணினி



			

		
			








